
part — Et damoyselle Glaude de Maurin, filhe de noble 
Guillaume de Maurin, sgr de Larque, habitant du lieu et 
paroisse de Bane dioceze de Viviers, daultre part. Lad. de 
Maurin procédant de la license et consantement dud. noble 
Guillaume de Maurin son père et de damoyselle Marguerite 
de Bane sa mère et de noble Claude de Bane seigneur 
d'Avejan, Bane et fereyrolles son oncle, comme aussy led. 
de La tour de l'advis et consentement de ses parans et amys 
icy présentz. De leur gré ont promys et juré, comme devant 
Dieu, de prandre et d'espouser l'ung l'autre en vray et 
légitime mariaige, icelluy solempniser comme est accous-
tumé et observé en l'église catholique 

« Led. noble Guillaume de Maurin, ayant le présent 
mariaige agréable, a donné et constitué en dot à lad. damoy­
selle Glaude de Maurin sa fille légitime et naturelle présente, 
la somme de quatre cens escuz sol de soixante sols pièce, 
comprins deux robes nupcialles que led. ssr de La tour 
sera tenu achepter à lad. de Maurin sa fyancée bonnes et 
honnestes selon la qualité de sa personne 

« Ledit ssr de La tour sera tenu recognoistre et assurer 
lad. somme de quatre cens escuz sol sur toutz et chascuns 
ses biens présentz et advenir 

« Item et led. de La tour a donné et donne à sad. fyancée 
pour les joyaux nupcialz la somme de cinquante escuz sol 
de ladite valeur et oultre ce, pour son augment de dot, la. 
somme de cent escuz sol de valleur susdite. Lad. de 
Larque a donné aud. de La tour, son futeur mary, en cas 
de survivance, la somme de cinquante escuz sol de lad. 
valleur. 

« Faict aud. lieu de Bane dans la maison dud. ssr de 
Larque, présentz nobles bernard de Cheyllar s»r de Ville ; 
pierre de ssr de fontanilhcs ; Me Jehan Griaffardon, 


